
Tshikolo tsho bva nahone vhana vha khou ya 
hayani.

Mvula ya miḓalo i khou ḓa nahone na 
dziphenyo.

Tshilidzi u khou gidimela hayani u itela uri 
ḓumbu ḽi songo mu 

Tshilidzi u khou shavha mvula. U tea u 
tshimbila o livhisa maṱo na badani. I na 
zwidindi zwinzhi.

Nga murahu Tshilidzi a pfha mubvumo wa 
goloi u tshi khou ḓa nga murahu hawe. Goloi 
ya bvelela nga luvhilo luhulu!

Tshilidzi a pila goloi ine ya khou gidimesa. 
Fhedzi a piringedzea a wela ngomu dindini. 
Tshilidzi o huvhala!

Goloi ya si ime! Ya bvela phanḓa na u gidima 
nga luvhilo.

Mufumakadzi wa vhuthu a vhona zwe zwa 
itea, a gidimela u thusa Tshilidzi. A bvisa founu 
a founela mubebi wa Tshilidzi.

Gona ḽa Tshilidzi ḽo huvhala. Gona ḽawe ḽi khou 
zwimba na u elela malofha.

Mufumakadzi wa vhuthu a lindela a nae, 
mubebi wa Tshilidzi vha swika.

Tshilidzi o ri u vha vhona a vhofholowa.

“Baba, kha vha vhone gona ḽanga. Ḽo 
vhaisala,” hu lila Tshilidzi.

“Kha ri ṱuwe, vha ṱole gona ḽaṋu,” hu amba 
baba.

Baba vha mu takula, vha mu isa goloini.

Ngei kiḽiniki, muongi vha ḓa vha vha thusa. 
Vha kunakisa gona ḽa Tshilidzi nga ṱhogomelo 
nahone vha vhea mushonga na banditshi.

“Ni songo vhilaelela. Gona ḽaṋu ḽi ḓo fhola hu 
si kale!” vha vhudza Tshilidzi.

Vhege yo no fhela. Gona ḽa Tshilidzi a ḽi tsha 
vhavha. Zwino hu tou vha na ḽivhadzi.

“Kha vha vhone, Baba! Gona ḽanga ḽi 
khwine,” hu amba Tshilidzi o takala. “U gidima 
badani zwi khombo. U bva zwino ndi ḓo 
ṱhogomelesa!”


